
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
চিঠিপত্র >おぬ
যা কিছু ব্যবস্থা ছুটির পূর্বেই করা কৰ্ত্তব্য যাতে ছুটির পর থেকেই পুরোদমে কাজ আরম্ভ হতে পারে ।
ছুটির মুখেই রাতোয়ালের এবং কুমারখালির বর্তমান ম্যানেজারদ্বয়কে যদি নোটিস দাও তাহলে ছুটির মাসটা ওরা কাজের চেষ্টা দেখতে পারে । সেই মাসে বেতন ছাড়াও ওরা পাৰ্ব্বনি পাবে— যদি ইচ্ছা কর আরো একমাসের বেতন যোগ
করে দিতে পার ।
কালিগ্রামে সাধারণবৃত্তি বৎসরে এগারে। হাজার টাকা ওঠে। এ পর্য্যন্ত এতবড় মোটা টাকা ন দেবায় ন ধৰ্ম্মায় নষ্ট হচ্ছিল— বিভাগে এর যে রকম হিসাব রাখা চলছিল সে দেখে আমি ভারি বিরক্ত হয়ে এসেচি । তার অামি পাকা নিয়ম করে দিয়েছি । এই সাধারণ বৃত্তির অন্তর্গত সমস্ত কাজ ও হিসাব যাতে রীতিমত সদরে যায় তার বন্দোবস্ত করেচি । তোমার সঙ্গে দেখা হলে সব বলব ।
ভাদ্র কিস্তির “ঘরে বাইরে” রেজিষ্ট্রি ডাকযোগে কাল মণিলালের কাছে পাঠিয়েচি । তুমি এবার কিছু লিখচ ? আমি এ যাত্রায় এখানে এসে কিছুমাত্র ছুটি পাইনি— দিনরাত টোটে এবং বক্বক্ করতে হয়েচে ।
বোধ হয় শনিবার যখন সন্ধ্যায় জোড়াসাকোয় আসবে
মোলাকাৎ হবে । 蠱
এবছর দুই পরগণাতেই ফসল খুবই ভালো— কিন্তু শাস্ত্রে বলে, শস্যঞ্চ গৃহমাগতং । ইতি বুধবার
শ্রীরবীন্দ্রনাথ ঠাকুর

		 এই পাতা শেষ সম্পাদিত হয়েছে ০৯:১২টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

